
'Sta cita xe ricamada
imperlada de bomboni
xe un sucaro de galani

el dialeto venesian

La xe bela no se discute
la xe proprio 'na gran Dama
che Firense ma che Roma

la pit bela xe 'sta qua

La pil bela de tutto el mondo
xe Venesia co le so rive

ma la zente che ghe vive

ga paura de 'sto mar

mar che cresse mar che cala

co' le piove coi sirochi
'sta cita ne casca in tochi

la xe tuta da salvar

A San Marco in agosto
se ti vien come turista
i colombi te fa festa

i te speta par magnar

Ma che bela la Ca' D'Oro

co' i so marmi che se specia
anca l'aqua la xe vecia

qua xe tuto antichita

La piu bela de tuto el mondo
xe Venesia co la so storia
ma le case fa miseria

quanti busi che le ga

sara bei i palassi

xe magnifiche le cese

ma se casca zo le case

dime dove 'ndemo star

Sara bela la Regata
quando passa le Caorline
le Sampierote le Bissone

el Bucintoro col leon

Sara beli i vogadori
col costume de 'na volta
par che el tempo se revolta

che no'l sia mai passa

La pil bela de tuto el mondo
xe Vensia co' le so barche
ma la ga le onde sporche

el palugo incatrama

1'aqua ciara de 'na volta
gera come madreperla
dovaremo ben netarla

se volemo 'ndar pescar

Sara beli i gondolieri
co le magete bianche e rosse
tuto el mondo 1i conosse

come el simbolo de la cita

Ma pero in fotografia
no gavemo visto mai
quarantamila operai

de la zona industrial

La pit bela de tuto el mondo
xe Venesia in cartolina

ma mostré anca Fusina

Ca' Emiliani e Macale

la piu bela de tuto el mondo
xe Venesia che lavora

xe le lote de Marghera

che fa granda 'sta cita

che fa granda 'sta cita

